
I. UMUMIY QOIDALAR 

 

1. “Bir millionlik imkoniyat” aksiyasi (keyingi o‘rinlarda – Aksiya) “Tenge Bank” Aksiyadorlik tijorat 

banki (keyingi o‘rinlarda – Bank) tomonidan Tenge24 mobil ilovasi foydalanuvchilari (keyingi o‘rinlarda 

– Ilova) o‘rtasida o‘tkaziladi. 

Aksiya Bankning marketing kampaniyasining bir qismi bo‘lib, mijozlar ishonchini oshirish, Bank 

mahsulotlari va xizmatlariga qiziqishni kuchaytirish, shuningdek, Bankning masofaviy xizmatlarini 

rivojlantirishga qaratilgan. 

2. Aksiya lotereya, qimor yoki tavakkalchilikka asoslangan o‘yin hisoblanmaydi. Aksiyada ishtirok etish 

uchun hech qanday to‘lov talab qilinmaydi va ishtirokchilar uchun moliyaviy xavf tug‘dirmaydi. Aksiya 

mukofot jamg‘armasi Bankning o‘z mablag‘lari hisobidan shakllantiriladi. 

3. Ushbu Qoidalar Aksiyani o‘tkazish tartibi, shartlari va muddatlarini, unda ishtirok etish huquqiga ega 

bo‘lgan shaxslar doirasini, shuningdek, g‘oliblarni aniqlash va sovrinlarni topshirish tartibini belgilaydi. 

4. Ushbu Qoidalar Bank mijozlariga – Tenge24 mobil ilovasi foydalanuvchisi bo‘lgan jismoniy shaxslarga 

nisbatan tatbiq etiladi. Ilovada Bank mahsuloti – “Onlayn mikroqarz” rasmiylashtirish imkoniyati 

mavjud. 

5. Aksiyaning tashkilotchisi “Tenge Bank” Aksiyadorlik tijorat banki hisoblanadi. 

6. Bank Aksiyani umumiy boshqarish, tashkil etish va o‘tkazilishini nazorat qilishni amalga oshiradi hamda 

belgilangan Qoidalarga rioya etilishi uchun javobgardir. 

7. Bankning yuridik manzili: O‘zbekiston Respublikasi, 100007, Toshkent shahri, Yashnobod tumani, 

Parkent ko‘chasi, 66-uy. 

8. Bankning kontakt-markazi: qisqa raqam 1245 (+998 71 200 12 45 – O‘zbekiston Respublikasi hududidagi 

mobil telefonlardan qo‘ng‘iroq bepul). 

 

II. AKSIYANI O‘TKAZISH MUDDATLARI VA JOYI 

 

9. Aksiya O‘zbekiston Respublikasi hududida o‘tkaziladi. 

10. Aksiya o‘tkazish davri – 2025-yil 3-noyabrdan 2025-yil 25-dekabrgacha (shu kuni ham inobatga olingan 

holda). 

11. Belgilangan davr mobaynida, ushbu Qoidalarga mos kelgan barcha Bank mijozlari Aksiyada ishtirok 

etishlari va pul mukofotini yutib olish imkoniyatiga ega bo‘lishlari mumkin. 

12. Sovrinlar quyidagi jadval asosida o‘ynaladi: 

 

№ Yutuq o‘yinini o‘tkazish sanasi 
Ishtirok davri (mikroqarzrasmiylashtirish 

sanalari) 

1 04.12.2025 y. 03.11.2025 - 09.11.2025  

2 11.12.2025 y. 10.11.2025 - 16.11.2025 

3 18.12.2025 y. 17.11.2025 - 23.11.2025 

4 25.12.2025 y. 24.11.2025 - 30.11.2025  

5 08.01.2026 y. 01.12.2025 - 07.12.2025 

6 15.01.2026 y. 08.12.2025 - 14.12.2025 

7 22.01.2026 y. 15.12.2025 - 21.12.2025 

8 29.01.2026 y. 22.12.2025 - 25.12.2025 

 

13. G‘oliblarni aniqlash Bankning rasmiy ijtimoiy tarmoqlardagi sahifalarida (Instagram) jonli efir orqali, 

https://random.org mustaqil onlayn xizmatidan foydalanilgan holda, tegishli ishtirok davri qatnashchilari 

orasidan tasodifiy tanlov yo‘li bilan amalga oshiriladi. 

https://random.org/


14. Har bir yutuq o‘yini uchun ishtirokchilar ro‘yxati Bank tomonidan ishtirok shartlariga javob beruvchi 

mijozlar ma’lumotlari asosida shakllantiriladi. 

15. 2025-yil 25-dekabrdan keyin “Onlayn mikroqarz” mahsulotini rasmiylashtirgan mijozlar Aksiyada 

ishtirok etmaydilar. 

 

III. AKSIYANI O‘TKAZISH SHARTLARI VA TARTIBI 

 

16. Aksiya ishtirokchilari — “Tenge Bank” ATB mijozlari bo‘lgan jismoniy shaxslardir, ular: 

− Tenge24 mobil ilovasida identifikatsiyadan o‘tgan bo‘lishlari; 

− Aksiya o‘tkazilayotgan davrda ilova orqali kamida 5 000 000 (besh million) so‘m miqdorida 

“Onlayn mikroqarz” mahsulotini rasmiylashtirgan bo‘lishlari; 

− ushbu Qoidalarda belgilangan barcha talablarga to‘liq javob berishlari lozim. 

17. Sovrin o‘yinida ishtirok etish uchun mijoz quyidagi shartlarga ishtirokchilar ro‘yxati shakllantiriladigan 

sanada va yutuq o‘yini o‘tkaziladigan paytda to‘g‘ri kelishi lozim: 

− mijoz tomonidan Aksiya davrida olingan mikroqarz amalda bo‘lishi; 

− amaldagi mikroqarz bo‘yicha asosiy qarz qoldig‘i kamida 4 000 000 (to‘rt million) so‘mni tashkil 

etishi; 

− mijozning “Tenge Bank” ATBda rasmiylashtirilgan boshqa faol kreditlari bo‘yicha kechiktirilgan 

qarzdorligi mavjud bo‘lmasligi lozim. 

18. Aksiyada Bank xodimlari hamda ularning yaqin qarindoshlari (turmush o‘rtoqlari, ota-onalari, 

farzandlari, aka-ukalari va opa-singillari) ishtirok eta olmaydi. 

19. Har bir yutuq o‘yini uchun ishtirokchilar ro‘yxati Bank tomonidan mikroqarz rasmiylashtirilgan sana va 

summasi, qarzdorlik holati hamda mijoz maqomi aks etgan axborot tizimi ma’lumotlari asosida 

shakllantiriladi. 

20. Ishtirokchilar ro‘yxatlari elektron shaklda saqlanadi va zarurat tug‘ilganda vakolatli organlar yoki 

Bankning ichki auditi talabiga binoan taqdim etilishi mumkin. 

21. Har bir ishtirokchi Aksiya davomida faqat bir marta g‘olib bo‘lishi mumkin. Agar mijoz ilgari g‘olib deb 

topilgan bo‘lsa, u keyingi yutuq o‘yinlarida ishtirok etmaydi. 

22. Aksiya g‘olibi Bank va Tashkilotchiga o‘zining ismi, familiyasi, otasining ismi hamda tasviri 

(fotosurati)ni marketing va reklama maqsadlarida — ijtimoiy tarmoqlarda, Bank saytida, OAVda va 

boshqa manbalarda, jumladan (lekin ular bilan cheklanmagan holda) Instagram, Facebook, Telegram 

platformalarida — qo‘shimcha rozilik yoki mukofot to‘lovi talab qilinmasdan foydalanishga ruxsat 

beradi. 

23. Aksiyada ishtirok etish ushbu Qoidalarning to‘liq va shartsiz qabul qilish asosida amalga oshiriladi.  

24. Agar navbatdagi yutuq o‘yini vaqtida Aksiya shartlariga javob beruvchi ishtirokchilar mavjud bo‘lmasa, 

yoki g‘olib sovrinni olishdan bosh tortsa (erkin shakldagi ariza, messenjerlar, elektron pochta yoki SMS 

orqali xabar berish yo‘li bilan), yoki g‘olib bilan yutuq o‘yinidan keyingi 10 (o‘n) kun ichida aloqa 

o‘rnatib bo‘lmasa, Bank qo‘shimcha yutuq o‘yini o‘tkazadi. Qo‘shimcha yutuq o‘yini keyingi jonli efir 

boshida o‘tkaziladi, yakuniy bosqichdan so‘ng esa uning sanasi Bankning rasmiy ijtimoiy tarmoq 

sahifalarida oldindan e’lon qilinadi. 

 

 

IV. SOVRIN JAMG‘ARMASI 

 

25. Aksiya sovrin jamg‘armasi (keyingi o‘rinlarda — Sovrin) ishtirokchilar orasida, Aksiya shartlarini to‘liq 

bajarganlar safidan, ushbu Qoidalarga muvofiq tasodifiy tanlov asosida o‘ynaladigan pul mukofotlaridan 

iborat. 

26. Sovrinli o‘yinlar 2025-yil 4-dekabrdan 2026-yil 29-yanvargacha (shu kuni ham inobatga olingan holda) 

har hafta o‘tkaziladi. 

27. Har bir haftalik o‘yinda 21 (yigirma bir) nafar g‘olib aniqlanadi, ularning har biri 1 000 000 (bir million) 

so‘m miqdorida pul mukofotiga ega bo‘ladi. 

28. Oxirgi o‘yin ishtirok davrining 4 kuni (2025-yil 22–25-dekabr) oralig‘ida o‘tkaziladi va unda 12 (o‘n 

ikki) nafar g‘olib aniqlanadi. Har bir g‘olib 1 000 000 (bir million) so‘m miqdorida pul mukofotiga ega 

bo‘ladi. 

29. Aksiya davomida jami 159 (bir yuz ellik to‘qqiz) ta Sovrin o‘ynaladi, ularning umumiy summasi  

159 000 000 (bir yuz ellik to‘qqiz million) so‘mni tashkil etadi. 

30. Sovrinlarni g‘oliblarga topshirish (ya’ni, ularning hisobiga o‘tkazish) tegishli o‘yin o‘tkazilgan kundan 

boshlab 30 (o‘ttiz) bank ish kuni ichida, ushbu Qoidalarga muvofiq amalga oshiriladi. 

31. Sovrin summasi g‘olib nomiga “Tenge Bank” ATB tomonidan chiqarilgan Uzcard kartasiga pul 

mablag‘larini o‘tkazish yo‘li bilan beriladi. 



32. Sovrin mablag‘i o‘tkazilganligi haqida ma’lumot, g‘olibga “Tenge24” mobil ilovasi orqali bildirishnoma 

jo‘natish yo‘li bilan yetkaziladi. 

33. Aksiya doirasida mijozlar tomonidan Sovrin olish bilan bog‘liq soliqlar va majburiy to‘lovlar (jumladan, 

jismoniy shaxslar daromad solig‘i) Bank hisobidan qoplanadi. 

 

 

 

V. SOVRINLARNI QABUL QILISH TARTIBI VA MUDDATLARI  

 

34. Bankning sovrinlarni topshirish bo‘yicha majburiyatlari g‘olibga sovrin topshirilgan paytdan boshlab 

bajarilgan deb hisoblanadi. 

35. Aksiya g‘oliblariga sovrinlar Bankning rasmiy veb-sayti va ijtimoiy tarmoqlardagi sahifalarida G‘oliblar 

ro‘yxati e’lon qilingan kundan boshlab 30 (o‘ttiz) bank ish kuni ichida, belgilangan tartibda taqdim etiladi. 

36. JFODL/TM/OQQTM (jinoiy faoliyatdan olingan daromadlarni legallashtirish, terrorizmni 

moliyalashtirish va ommaviy qirgʻin qurolini tarqatishni moliyalashtirish), korrupsiya va firibgarlik 

xavflarining oldini olish, shuningdek, Bank xodimlari yoki ularning qarindoshlari ishtirokini istisno etish 

maqsadida sovrinlarni topshirish “Tenge Bank” ATB Komplaens nazorati departamenti tomonidan 

g‘oliblar va ularning operatsiyalari tekshirilgandan so‘ng ijobiy xulosa olingach amalga oshiriladi. 

37. Yutib olingan sovrinni qabul qilish uchun g‘olib o‘z shaxsini tasdiqlashi lozim — buning uchun shaxsni 

tasdiqlovchi hujjatni (pasport yoki uning o‘rnini bosuvchi hujjat) taqdim etishi kerak. 

38. Sovrin topshirish vaqtida Aksiya g‘oliblarining Bankdan olingan krediti amalda bo‘lishi va kechiktirilgan 

qarzdorlik mavjud bo‘lmasligi zarur. 

39. Sovrinni rasmiylashtirish yoki olish jarayonida G‘olib sovrinni olish bilan bog‘liq barcha zarur hujjatlarni, 

shu jumladan ishtirokchining shaxsiy ma’lumotlari kiritilgan shakllarni, imzolash majburiyatini oladi. 

40. Agar Aksiya G‘olibi zarur hujjatlarni imzolashdan yoki sovrinni olish uchun zarur bo‘lgan boshqa 

huquqiy harakatlarni (jumladan, talab etilgan hujjatlarni taqdim etish) amalga oshirishdan bosh tortsa, bu 

holat G‘olibning sovrinni olishdan bosh tortishi sifatida baholanadi. 

41. Agar ishtirokchi g‘olib e’lon qilingan va yutuq haqida xabardor qilingan kundan boshlab 10 (o‘n) ish kuni 

ichida sovrinni olish istagini bildirmasa yoki uni olishdan bosh tortsa, sovrin talab qilinmagan deb 

hisoblanadi, va g‘olibning sovrinni olish huquqi bekor bo‘ladi. Bunday ishtirokchi keyinchalik ushbu 

muddat o‘tganidan so‘ng Bankdan yoki Tashkilotchidan talab qilinmagan sovrinni olishni so‘rash 

huquqiga ega emas. 

42. Talab qilinmagan sovrin saqlanmaydi, qayta berilmaydi va ishtirokchi tomonidan talab qilinmaydi — u 

Bank mulkiga o‘tadi va Aksiya shartlariga to‘liq javob bergan mijozlar orasida https://random.org  

xizmati yordamida tasodifiy tanlov asosida qayta o‘ynaladi. 

43. Bank Aksiyada ishtirok etish jarayonida ishtirokchilarda yuzaga kelgan zarar, xarajat yoki boshqa turdagi 

yo‘qotishlarni qoplamaydi. 

44. Bank Aksiya g‘olibining sovrinni olish joyigacha borish va qaytish bilan bog‘liq har qanday xarajatlarini 

to‘lash majburiyatini olmaydi. 

45. Bank sovrindan foydalanish natijasida sovrin sohibining yoki uchinchi shaxslarning sog‘lig‘iga 

(hayotiga) yoki mulkiga yetkazilgan zarar uchun javobgar emas. 

46. Bank quyidagi holatlar uchun javobgar emas: 

– sovrinni olish uchun zarur bo‘lgan ma’lumotlar yoki hujjatlarning ishtirokchilar aybi bilan yoki Bank 

va/yoki G‘olib irodasiga bog‘liq bo‘lmagan sabablarga ko‘ra o‘z vaqtida olinmasligi; 

– G‘oliblarning sovrinni olmasligi yoki undan voz kechishi; 

– Aksiya g‘oliblari tomonidan sovrinni olish tartibida belgilangan majburiyatlarning bajarilmasligi 

yoki kechiktirib bajarilishi. 

 

 

 

VI. AKSIYA ISHTIROKCHILARINI AKSIYA O‘TKAZISH SHARTLARI, TO‘XTATILISHI 

YOKI MUDDATIDAN OLDIN YAKUNLANISHI HAQIDA XABARDOR QILISH TARTIBI  

 

47. Bank ushbu Qoidalarga o‘zgartirish va qo‘shimchalar kiritish, shuningdek, Aksiyani muddatidan oldin 

yakunlash yoki uning amal qilish muddatini uzaytirish huquqini o‘zida saqlab qoladi. 

48. Kiritiladigan o‘zgartirishlar to‘g‘risidagi ma’lumotlar www.tengebank.uz rasmiy veb-saytida o‘zgarishlar 

kuchga kirishidan kamida 3 (uch) ish kuni oldin e’lon qilinadi. 

49. Aksiya ishtirokchilarini Aksiyani o‘tkazish shartlari va tartibi haqida xabardor qilish “Tenge Bank” 

ATBning ijtimoiy tarmoqlardagi reklama postlari orqali, Bankning rasmiy veb-sayti www.tengebank.uz 

https://random.org/
http://www.tengebank.uz/
http://www.tengebank.uz/


orqali, shuningdek, “Tenge24” mobil ilovasi orqali PUSH-xabarnomalar yuborish yo‘li bilan amalga 

oshiriladi. 

50. Ushbu Aksiya haqidagi batafsil ma’lumot va Aksiya Qoidalarning to‘liq matni Bankning rasmiy veb-

sayti www.tengebank.uz sahifasida joylashtirilgan. 

51. Aksiya haqida qo‘shimcha ma’lumotni 1245 qisqa raqamiga qo‘ng‘iroq qilib olish mumkin. 

52. Agar Aksiya muddatidan oldin yakunlansa, muddatlari uzaytirilsa yoki Qoidalarga o‘zgartirishlar 

kiritilsa, tegishli ma’lumot www.tengebank.uz saytida e’lon qilinadi. 

53. Aksiya o‘tkazish jarayonida yuzaga keladigan barcha nizolar va kelishmovchiliklar Bank va ishtirokchi 

o‘rtasida o‘zaro muzokaralar, xayrixohlik va o‘zaro tushunish asosida hal etiladi. Agar tomonlar 

kelishuvga erishmasa, nizolar O‘zbekiston Respublikasi qonunchiligiga muvofiq sud tartibida ko‘rib 

chiqiladi. 

 

http://www.tengebank.uz/
http://www.tengebank.uz/

